
БЕЛАРУСКАЯ ЧЭХІЯ
Як Францішка захапілася 

Францішкам
 (Хроснай маці чэскай беларусістыкі – 70)

Алена Ціхановіч, Прага, 17 верасьня 2007
Сёньня калегі, сябры, і прадстаўнікі беларускай дыяспары 

ў Празе віншавалі зь юбілеем беларусістку, перакладчыцу, 
ганаровага доктара Полацкага ўнівэрсытэту Францішку 

Сокол (Sokolova па чэску). Рэдакцыя Радыё Свабода таксама 
далучылася да гасьцей, якія прыйшлі ў бібліятэку з кветкамі і 

падарункамі.
Большую палову жыцьця Францішка Sokolova працуе 

ў Славянскай бібліятэцы, дзе ў яе рукі патрапілі многія 
ўнікальныя беларускія старадрукі – напрыклад, віленскае 
Эвангельле Пятра Мсьцсілаўца. А пасьля таго, як у канцы 
сямідзясятых у Празе знайшлася невядомая скарыніяна 
- фрагмэнты “Кнігі Судзьдзяў” — лёс беларускага 
першадрукара стаў пажыцьцёвай дасьледчыцкай 
тэмай спадарыні Сокол. Адметна, што па-чэску яе 
імя ёсьць жаночым адпаведнікам таго ж Францішка.

Паважаныя чытачы!
Як бачыце, гэты, восьмы нумар нашага выданьня 

выйшаў зь вялікім, 4-хмесячным спазьненьнем.
Галоўная прычына паўзы - гэта (спадзяемся) 

часовая няздольнасьць некаторых сяброў рэдакцыі 
поўнасьцю выконваць тэхнічную працу (набор 
і вярстаньне) - дзеля неадкладных асабістых 
працоўных абавязкаў.
Што датычыцца знаходжаньня цікавага матар’ялу 

- тут праблемаў няма, і выглядае, што ня будзе.
Каб магчы прадаўжаць выдавецкую працу, рэшта 

сяброў рэдакцыі была змушаная пераняць і тэхнічны 
бок выдавецтва - набыцьцём і авалоданьнем 
патрэбных кампютарных праграмаў, а таксама 
дабраньнем новых супрацоўнікаў сярод студэнцкае 
моладзі. 
У будучыні КРЫВІЯ будзе выходзіць квартальна. 
Наступны нумар выйдзе у канцы траўня 2008 г.
                              Рэдакцыя газэты КРЫВІЯ

Мілінкевіч узнагароджаны 
прэміяй імя Эленбоген, перадае яе 

Севярынцу
Аляксандру Мілінкевічу прысуджаная пачэсная чэская прэмія. Ён 

вырашыў перадаць яе Паўлу Севярынцу.

Праскае Таварыства міжнароднага супрацоўніцтва 
прысудзіла Аляксандру Мілінкевічу прэмію за Грамадзянскія 
заслугі імя Ганны Эленбоген.

“Я разглядаю гэтую ўзнагароду як выдатнае 
прызнаньне намаганьняў дэмакратычных сілаў Беларусі 
па ўсталяваньню дэмакратыі і свабоды ў сваёй краіне, 
— заявіў Аляксандр Мілінкевіч.

Я лічу за вялікі гонар перадаць гэтую ўзнагароду 
Паўлу Севярынцу, выбітнаму маладому беларускаму 
палітыку, лідэру Беларускай Хрысціянскай Дэмакратыі, 
заснавальніку Маладога Фронту.

На працягу некалькіх год Павал зьяўляецца бліскучым 
лідэрам беларускай дэмакратычнай моладзі. Ягоныя 
высокія маральныя прынцыпы - гэта яскравы прыклад 
патрыятызму, нязломнай волі і веры ў перамогу Свабоды 
і Справядлівасьці. Ягоная адданасьць 
хрысьціянскім і дэмакратычным 
каштоўнасьцям, а таксама ягоны 
ўдзел у адукацыі моладзі надаюць яму 
вялікі маральны аўтарытэт у вачох як 
маладога пакаленьня і ўсёй беларускай 
дэмакратычнай супольнасьці.

Менавіта з гэтай прычыны Павал 
стаў аб’ектам пастаяннага перасьледу з 
боку рэпрэсіўнага апарату сёньняшняга 
рэжыму. Сьпіс ягоных штрафаў, арыштаў, 
затрыманьняў і нават крымінальнага 
перасьледу і прысуду сьведчаць аб ягонай 
адданасьці, самаахвярнасьці і ўзорнай 
мужнасьці. Павал таксама зьяўляецца 
вельмі таленавітым публіцыстам, аўтарам 
шэрагу кніг і артыкулаў, дзе ён адстойвае ідэі 
і каштоўнасьці, якія заклікаюць беларусаў 
да нацыянальнага адраджэньня і пратэсту 
супраць дыктатуры. Перакананы, што 
дзейнасьць Паўла можа служыць узорам 
грамадзянскай пазыцыі і праўдзівасьці як у 
Беларусі, так і за яе межамі”, — гаворыцца 
ў заяве Мілінкевіча.

Прэмія імя Эленбоген раней 
прысуджалася былому прэзыдэнту Чэхіі 
Вацлаву Гаўлу, былой дзяржсакратарцы ЗША Мадлен 
Олбрайт, былому каралю Румыніі Міхаю, піяністу 
Ўладзімеру Ашкеназі. Паводле традыцыі, атрымальнік 

узнагароды перадае яе маладому чалавеку. Дарэчы, В. 
Гавал перадаў яе ў 2003 годзе рэдактару “Нашай Нівы” 
Андрэю Дыньку.

Грашовая частка прэміі складае сёлета 150 тысяч чэскіх 
кронаў (каля 7500 даляраў).

Павал Севярынец, аказваецца, ад панядзелка ведае, 
што Мілінкевіч перадаў яму прэмію Эленбоген. “У першую 
чаргу я вельмі ўдзячны яму. Ён годны чалавек, які заслужыў 
гэтую прэмію. Яму хапіла мужнасьці, каб узяць на сябе 
крыж змаганьня з апошняй дыктатурай Эўропы. Мілінкевіч 
зрабіў тое, што ня мог зрабіць ніводзін беларускі палітык 
цягам апошніх пятнаццаці гадоў. Ён вярнуў у беларускую 
палітыку пачуцьцё цьвярозасьці, не страціўшы пачуцьця 
духоўнасьці. Тое, што Мілінкевіч перадае прэмію мне – гэта 
ўчынак ўганараваньня дзясятку “маладафронтаўцаў”, якія 
прайшлі праз крымінальныя суды, а таксама стваральнікам 
Беларускай хрысьціянскай дэмакратыі, якія сутыкаюцца з 
праблемамі рэгістрацыі і дзеяньня. Вельмі мне прыемна, 
што прэмію перадалі мне. Дзякуй усім, хто спрычыніўся да 
гэтага”. 

Акцыя ў падтрымку
Эўрапэйскага маршу 

Нядзеля, 14 кастрычніка 2007, 18:21
Радыё Свабода

Акцыя ў падтрымку Эўрапэйскага маршу адбылася ў 
цэнтры Прагі. Да помніка сьвятому Вацлаву, патрону чэскай 
зямлі, на Вацлаўскую плошчу прыйшлі сябры беларускіх 
суполак, студэнты. Пераважала моладзь.

Бел-чырвона-белыя сьцягі прыцягнулі ўвагу шматлікіх 
турыстаў. Прыкладам, групы польскіх пілётаў-вэтэранаў, 
якія прыехалі з Лодзі,турыстаў з Бэльгіі, Гішпаніі, 
Нямеччыны. 

Арганізатары акцыі раздавалі прысутным улёткі па-
ангельску і па-чэску. У іх цытуецца апошні зварот Вацлава 
Гаўла, які выказаў спадзяваньне, што ў Беларусі пераможа 
свабода.

'''Ніжэй падаем беларускі тэкст раздаваных улётак:'''

Яна дачка філёзафа  Яна 
Паточкі, аднаго з заснавальнікаў 
“Хартыі-77”. Сталая слухачка 
“Свабоды”, адкуль чэрпае 
перадусім інфармацыю пра сваіх 
сяброў у Беларусі. Для сваіх 
перакладаў яна абірала творы 
Быкава, Арлова, Барадуліна...

На пытаньне, што б 
яна пажадала беларускім 
бібліятэкарам, Францішка 
Sokolova адказвае: верыць, што 

заўсёды будзе патрэба пашыраць свой уласны і грамадзкі 
кругагляд. І дадае: ня лічыце гэту працу сумнай і мэханічнай. 

Рэспубліка Беларусь - краіна з 10-ці мільённым 
насельніцтвам, з тысячагадовай гсторыяй, з эўрапэйскай 
культурай і традыцыямі. На захадзе Беларусь мяжуе з 
краінамі сябрамі Эўразьвязу (Польша, Літва, Латвія), а 
на ўсходзе - з  імпэрскай, непрадказальнай Расеяй. Калі 
ўсходняя мяжа паміж Беларусьсю і Расеяй грае ўмоўную 
ролю, дык на захадзе паміж Беларусьсю і Эўразьвязам 
пабудаваны сапраўдны “жалезны занавес”, які аднолькава 
выгодны цяперашняй Расеі і кіраўніцтву Рэспублікі 
Беларусь.

Дэмакратычная прэса загнана ў падпольле. На 
Беларусі няма аніводнага!!! незалежнага ад ўлады 
тэлеканала і радыё. Больш таго: зараз Лукашэнка аб’явіў 
вайну інтэрнэту. Тыя, хто асьмельваюцца казаць праўду і 
выступаюць супраць рэжыму, зьнікаюць бязсьледна, альбо 
сядзяць у вязьніцах. Шмат хто быў вымушаны пакінуць 
Радзіму  і стаць палітычным уцекачом.

Вынікі апошніх сацыялагічных апытаньняў, праведзеных 
як незалежнымі, так і дзяржаўнымі сацыялагічнымі 
службамі, сьведчаць пра тое, што большасьць беларусаў 
пазытыўна ставіцца да наладжваняня дачыненьняў з 
Эўропай, падтрымлівае эўрапэйскі вэктар развіцьця 
краіны. Таму і зарадзілася  ідэя правядзеньня Эўрапэйскага 
Маршу  ў беларускай грамадзянскай супольнасьці .

 ''Гэта  будзе Марш дзеля будучай свабоднай і 
эўрапэйскай Беларусі. Гэта будзе пачатак нашага шляху ў 
свабодную і аб`яднаную Эўропу. Адчуйма разам дух і моц 
Свабоды. Слухайце сваё сумленьне, рабіце дабро і нічога 
ня бойцеся.

''Маніфэстацыі — самы эфэктыўны спосаб барацьбы 
за свабоду. Седзячы ў хаце — нічога не даб’емся. Трэба 
выходзіць! Столькі, колькі спатрэбіцца, каб вызваліць 
саміх сябе і наш народ. Няма іншай рады. Свабоды трэба 
дамагчыся, яе трэба заслужыць. Так рабілі іншыя народы 
Еўропы. Мы — еўрапейцы! Мы — гаспадары дзяржавы, 
мы — крыніца ўлады. Не будзе багатай і шчасьлівай 
тая краіна, дзе грамадзянаў трымаюць за рабсілу. 
Падтрымайце эўрапэйскі выбар для Беларусі! Ад свабоды 
выйграюць усе. Нават тыя, хто цяпер яе баіцца. Вяртаньне 
ў свабодную і заможную Эўропу — гарантыя захаваньня 
нашай незалежнасьці і культуры, развіцьця эканомікі, 
росту дабрабыту.''

''Разам – да эўрапэйскай будучыні Беларусі, будучыні 
нашых дзяцей і ўнукаў”.''''

Сёньня беларусам як ніколі патрэбная салідарнасць 
эўрапэйцаў. Напярэдадні Эўрапэйскага Марша беларускія 
грамадзкія і палітычныя  аб'яднаньні зьвярнуліся да  
грамадзян Эўропы з заклікам правесці 14 кастрычніка ў 
сваіх краінах акцыі Салідарнасці з Беларусьсю. Іх лідэры  
накіравалі запрашэньні ўзяць удзел у Эўрапэйскім Маршы 
сваім партнёрам у Эўропе, сярод якіх вядомыя эўрапэйскія 
палітыкі, дэпутаты эўрапарламента, выбітныя грамадзкія і 
культурныя дзеячы.

Адным зь першых адгукнуўся на зварот  былы прэзыдэнт 
Чэхіі Вацлаў Гавал. Ён  зьвярнуўся праз пакуль яшчэ 
даступны інтэрнэт да беларускага народу напярэдадні 
правядзеньня 14 кастрычніка ў Менску Эўрапэйскага 
Маршу, дзе ў прыватнасьці выказаў упэўненасьць:  ''У 
Беларусі пераможа Свабода.''

Бел-Арт: Выстава сучаснага 
беларускага мастацтва

У нядзелю, 14-га кастрычніка 2007 у Экспэрымэнтальным 
Прасторы Роксы/НоД у Празе, адбыўся сумпозіюм 
сучаснага беларускага мастацтва: выстава, канцэрт, 
пэрформансы, дыскусіі ...

У ім выступалі беларускія мастакі, запрошаныя 
арганізацыяй Усходні Альянс:
Аляксандр Караблёў — інтэрнэтавая прэзэнтацыя, 
фатаграфіі,
Канстанцін Гарэцкі - фотаінсталяцыя,
Валянціна Кісялёва, Анна Чыстасердава —  прэзэнтацыя 
на кампютары,
Надзея Сычугова — фатаграфіі,
Аляксандр Камароў (жыве ў Галяндыі) — 
мультымэдыйны праект з частым выкарыстаньнем 
рухомае выявы,
Дзьмітры Махамет (жыве ў Францыі) — праект фільму 
'''Малыя Азёркі,'''
 Група Бэргамот (Вольга Маслоўская, Раман Трацюк) 
— паказ сучасных беларускіх пэрформансаў.

Сп-ня Алена Бойка (Прага) пазнаёміла гасьцей з 
праектамі арганізацыі Усходні Альянс. 

Фільм 
СТАРЫЯ ІНСТРУМЭНТЫ БЕЛАРУСІ

Паказ гэтага культурнага фільму адбыўся ў суботу 24-га 
лістапада 2007, у Доме Нацыянальных Мяншыняў у Празе 
2.

Аўтар сцэнарыя і рэжысэр фільму: Зьміцер Сасноўскі, 
кіраўнік беларускага гурту ‘’’Стары Ольса’’’.

‘’Пяць стагодзьдзяў квітнела старабеларуская 
цывілізацыя.
‘’Старадаўнія беларусы-ліцьвіны валодалі багацейшай 
музычнай культурай.’’
‘’Пяць старадаўніх інструмэнтаў, пяць характараў, пяць 
гісторыяў:’’’’
‘’’Дуда, Лютня, Гусьлі, Сурма, Колавая Ліра.’’’

Выстава Адася Калюты 
ці беларускі дзень

Горад Лібэрэц на поўначы Чэхіі  ляжыць сярод цудоўных 
краявідаў гор і лясоў. І першае уражаньне  падарожнікаў 
якія туды едуць - гэта неверагодная прыгажосьць гэтых 
мясьцінаў.

24 лістапада на запрашэньне мастака мы з сябрамі 

рушылі на поўнач. Такія-ж адчуваньні справаджалі нас па 
дарозе туды. Ды і нагода зь якой сябры суполкі ПАГОНЯ 
ехалі ў Лібэрэц была добрая -- выстава нашага сябры 
мастака Адася Калюты. 

Сьціплы хлопец зь якім чалавек у размове адчувае 
шырыню і прыгажосьць краявідаў Палесься адкуль і 
паходзіць сам. Як вядома беларуская дыяспара  ў Чэхіі не 

такая вялікая і кожная сустрэча з землякамі гэта цудоўны 
шанец паразмаўляць на роднай мове,а ў нашым выпадку 
пабываць на выставе мастака. Выстава праходзіла ў 
галерэі кніжнай крамы на цэнтральнай плошчы Лібэрца. 
Як сказаў нам Адась, дапамог яму з арганізацыяй сябра, 
які там працуе. Выстава заняла увесь трэці паверх будовы.
І вось мы прыйшлі туды і ўсе прысутныя сьцішыліся 
уражаныя прыгажосьцю малюнкаў і атмасфэрай выставы. 
Акрамя карцін на выставе выстаўляліся разьбярскія творы 
з дрэва. 

Адась нам распавёў аб кожнай сваёй працы, якія думкі 
яго суправаджапі падчас напісаньня кожнага малюнку і 
што ён сам хацеў паказаць у сваіх творах.

Пасьля прагляду выставы Адась прапанаваў зрабіць 
абедню і як у сямейным коле паразмаўляць ды абмеркаваць 
думкі гасьцей. На выставе адчувалася цяпло дому і 
родных мясьцін якія паказваліся на малюнках мастака. На 
прыканцы Адась  падзякаваў усім прысутным і сказаў што 
у будучыні выставы будуць працягвацца. Пасьля выставы 
усе госьці накіраваліся ў Прагу на прэзэнтацыю стужкі 
гурта СТАРЫ ОЛЬСА,- Старыя інструмэнты Беларусі.
Пасля прагляду дакументальнага фільму яшчэ доўга 
працягваліся гутаркі. Прысутныя разыходзіліся памалу як 
не быццам усім не хапала беларускага-роднага.

Канцэрт гурта 
Стары Ольса ў Празе

16 лютага 2008 з нагоды дня салідарнасьці зь бе-
ларускімі палітычнымі зьняволенымі ў Празе ад-
быўся супольны канцэрт беларускага гурта Стары 
Ольса й чэскага гурта Ahmed má hlad.  Імпрэзу ар-
ганізавалі сябры беларускіх суполак Пагоня й Ска-
рына, грамадзкага аб'еднаньня Svobodné Bělorusko 
ды Студэнцкай Рады Карлавага Ўнівэрсытэту.

У першую чаргу хочацца адцеміць рэкордную 

колькасьць наведвальнікаў. Гэтым разам на кан-
цэрт прыйшло нешта каля 400 чалавек і гэта пры 
тым, што шмат аматараў музыкі ў клюб няздолела 
патрапіць праз адсутнасць у продажы квіткоў, якія 
скончыліся ўжо а 9 гадзіне. Цікавым зьяўляецца 
факт, што большасць наведвальнікаў былі чэхі.

У клюбе панавала атмасфэра дабразычлівасьці, 
старадаўнія беларускія матывы вярталі нас у часы 
Вялікага Княства. На пляцоўцы танчылі поруч як 
чэх з маскалём, так і беларус з украінцам. Гукі бе-
ларускай дуды й бубнаў, лютні й жалейкі абуджалі 

90 угодкі БНР- разам!
Беларусы якія сябе лічаць дыяспарай у Чэхіі 

добра ведаюць аб мінулых нязгодах розных 
групаў дыяспары. Нашчасьце тыя часіны 
- мінуласьць і можам з радасьцю сказаць, 
што сёлета ДЗЕНЬ ВОЛІ розныя суполкі і 
арганізацыі Чэхіі будуць адзначаць разам.

Такая - ж інтэграцыя назіраецца сярод 
беларускіх грамадзкіх аб'яднаньняў па цэлым 
сьвеце. Калі вы яшчэ нічога ня ведаеце аб 
святкаваньні ДНЯ ВОЛІ і хочаце далучыцца, 
калі ласка зьвяртайцеся ў рэдакцыю нашай 
газэты:

776 234 090 (Алесь),
777 925 118 (Віталь)
Арганізацыйны камітэт сьвяткаваньня 

ДНЯ ВОЛІ перашле ў сакавіку г.г. усім сябром 
нашае грамады адмысловыя ЗАПРОСІНЫ, у 
якіх будуць пададзеныя ўсе дэталі ( час, месца, 
магчымы кошт).

ў кожнага з прысутных гістарычную памяць, зьні-
тоўвалі час мінулы з часам будучым.

Скончылася мерапрыемства далёка за поўнач. 
Апантаныя слухачы ні ў якім разе нежадалі разы-
ходзіцца, бо беларускія культурніцкія акцыі па-
добнага маштабу ў Чэхіі ёсьць падзеяй выключна-
га кшталту. 

Вельмі хочацца каб падобныя сьвяты ладзіліся 
часьцей чым раз на год, бо як паказвае досьвед, 
зацікаўленасьць у беларускай культуры існуе ня-
толькі з боку нашых суайчыньнікаў але таксама з 
шэрагаў украінцаў, чэхаў, расейцаў.
    Сымон Ч.

П  А  Л  І  Т  Ы  К  А

ЗВАРОТ Рады БНР 
20 лютага Старшыня Рады БНР Івонка Сурвілла     

зьвярнулася  да суполак беларускай дыяспары з нагоды 
мерапрыемстваў у Беларусі 25 сакавіка.

Сп-ня Сурвілла прапанавала беларусам замежжа 
зьвярнуцца да ўрадаў краін пражываньня з тым, каб яны 
паўплывалі на сёньняшнюю ўладу Беларусі, бо дагэтуль няма 
ўпэўненасьці, што беларускія ўлады ня будуць ужываць сілу 
супраць мірных дэманстрантаў 25 сакавіка – у Дзень волі.

Ніжэй падаецца поўны тэкст звароту.

Івонка Сурвілла

Дарагія Суродзічы! 
У 2008 годзе беларусы ўва ўсім сьвеце 

адзначаюць 90-тыя ўгодкі БНР. 
Дзевяноста гадоў таму, у надзвычай цяжкіх 

умовах, наш народ знайшоў у сябе адвагу і 
сілу абвесьціць сьвету, што ён таксама хоча 
быць гаспадаром ў сваей хаце. Устаўныя 
Граматы БНР, і менавіта Акт 25-га Сакавіка, 
ёсьць найбольш каштоўнымі дакумэнтамі ў 
гісторыі беларускага народу. Бязь іх Беларусаў 
магчыма ўжо не было-б на гэтым сьвеце. 
Угодкі іх мы з удзячнасьцю мусім адзначыць. 

Песымісты між намі магчыма скажуць, 
што няма чым цешыцца, бо-ж мы ўсё яшчэ 
не дасягнулі нашай мэты стацца вольнай 
эўрапейскай краінай, такой, якімі ёсьць сёньня 
нашыя заходнія суседзі. 

Тых, хто так думаюць, прашу прыпомніць 
пра перажытае ў 20-м веку, пра нашую 
вытрываласьць, пра нашую непахісную веру 
ў лепшую будучыню нашага народу. 

Змагаліся мы на працягу 90 гадоў супраць 
шалёнай русыфікацыі, баранілі нашыя 
найбольшыя каштоўнасьці, нашую мову і 
культуру, усюды дзе маглі прыпаміналі сьвету, 
што Беларусь жыве і што народ беларускі мае 
права, так як і ўсе народы сьвету, на волю і 
незалежнасьць. 

Ёсьць чым ганарыцца, ёсьць што 
сьвяткаваць. 

Дарагія Суродзічы, абавязкам кожнага 
з нас ёсьць зьдзейсьніць гэты апошні 
высілак, які  зробіць  нас  вольнымі   
людзьмі. У  краінах  сьвету,   дзе  Вы 
пражываеце, дайце да ведама Вашым 
уладам пра нязносныя адносіны 
лукашэнкаўскай намэнклятуры да нашай 
моладзі, найлепшых дачок і сыноў Беларусі, 
да нашай мовы і да нашай спадчыны. 

Адначасна,  зьвярніцеся да Вашых урадаў,  
каб далі да ведама лукашэнкаўскаму 
рэжыму, што сьвет ня будзе вечна 
талераваць зьдзеку на нашых вуліцах і 
праспэктах над мірнымі дэманстрантамі, 
якія 25 Сакавіка будуць жадаць урачыста 
адзначыць 90-ую гадавіну БНР, наш Дзень 
волі і незалежнасьці.

Разам мы асягнем нашую мэту – волю і 
дэмакратыю для нашага народу. 

Жыве Беларусь!
Івонка Сурвілла,
Старшыня Рады БНР
20 лютага 2008 году
Інфармацыйны цэнтр МГА “ЗБС 
“Бацькаўшчына”

А судзьдзі хто?
 Як толькі я патрапіў на “Валадарку”, дык быў больш 
за ўсё ўраджаны тым, хто, у якой колькасьці й за што 
сядзіць. Адразу кідаецца ў вочы колькасьць моладзі, што 
тут знаходзіцца. Напрыклад у маёй камэры з 23 чалавек 
пяць васемнаццацігадовых, а старэйшых за сорак гадоў 
толькі два чалавекі. Ну і выходзіць, што сярэдні век 
жыхароў хаты нумар дзевяць два каля 25-ці гадоў. І блізу 
такая ж сытуацыя ва ўсёй турме, а тут дзьве з паловаю 
тысячы чалавек.

Што мяне ўразіла яшчэ болей, і з чым я амаль не 
сутыкаўся на волі, дык тое, што вельмі шмат моладзі 
патрапіла сюды з-за наркотыкаў. Хто ўжываў іх працяглы 
час, хто паспрабаваўшы пару разоў “раслабіцца” і тут жа 
патрапіў у рукі праваахоўных ворганаў. Артыкул 328, які 
і класыфікуе дадзенае злачынства, прадугледжвае ад 2 
да 5 гадоў пазбаўленьня волі. Сур’ёзны пачатак для таго, 
каб застацца ў гэтай сыстэме надоўга. Пытаньняў няма – з 
наркаманіяй трэба весьці барацьбу, але ж якімі мэтадамі 
данесьці моладзі, што залежнасьць ад наркотыкаў гэта ня 
кайф, а прамая дарога ў пекла. Ва ўсіх паняцьцях гэтага 
слова.

Дзяржава лічыць, што чым большыя рэпрэсіі ўжываць 
да наркаманаў, тым большы будзе вынік, але ж тэндэнцыя 
разьвіцьця наркаманіі пра гэта ня сьведчыць. Таму 
я перакананы, што заканадаўчыя меры ўзьдзеяньня 
трэба прымаць разам з мерамі мальна-грамадзкага 
заахвочваньня. Дзяржава мусіць зрабіць усё, каб моладзі 
было не выгодна шукаць “кайфу” стварыўшы свой эфімерны 

сьвет. А не выгодна гэта будзе рабіць толькі тады, калі 
чалавек будзе бачыць пэрспэктывы свайго разьвіцьця, 
пэрспэктывы добрае адукацыі і кар’еры ў цывілізаванае 
краіне, а не 11 гадоў штколы, 5 гадоў Унівэрсітэту і 3 гады 
разьмеркаваньня ў якую Чарнобыльскую зону. А пад 
разьмеркаваньне, дарэчы, трапляюць студэнты, каторыя 
адвучыліся лепш сваіх сакурснікаў. То бак вы ўявіце сабе 
– студэнт імкнецца вучыцца добра, сканчвае Універсітэт 
выдатнікам, а тут яму кажуць: “Табе прыз! – на групу ў 20 
чалавек толькі 10 месцаў па разьмеркаваньню, а ты, як 
самы лепшы навучэнец, маеш права выбіраць першы месца 
сваёй працы”. І вось 10 лепшых з 20 едуць сабе ў каўгасы, 
саўгасы і АПК, каб адплаціць самай вялікай дэмакратыі 
ў трэцім сьвеце за чырвоны дыплём. Ну, карацей – ня 
кепскія пэрспэктывы ў нашай адукаванай моладзі, каторая 
ў большасьці сваёй, шчыра хацела б прыносіць дабрабыт 
Беларусі, а не Польшчы, Нямеччыне, ці нават ЗША.

А што ж чакае далей таго, хто здолеў пераадолець 
рубяжы станаўленьня асобы ў нашае краіне ? А далей 
палітыка жыцьця такая, што калі ты ня будзеш імкнуцца 
гнуць хрыбет пад свайго начальніка, дык ты ніколі ня 
будзеш мець пэрспэктываў кар’ернага росту. Бо шануюцца 
ў нас ня розум і здольнасьці, а падхалімства і бязьмежная 
адданасьць палітыцы партыі. Дастаткова паглядзець на 
нашую адміністратыўную вэртыкаль, каб раз і назаўсёды 
адчуць агіду да ўсяго гэтага крывадушша.

Вось і атрымліваецца, што не ўглядаючы свайго месца ў 
гэтай сыстэме, моладзь шукае зь яе выйсьце. І знаходзіць 
. Шкада толькі, што хто ў гарэлцы, хто ў наркотыках. А ў 
выніку, шляхі і першых і другіх сыходзяцца ў гэтым месцы.

Другая частка моладзі сядзіць за рознага кшталту 
разбоі, дракі і г.д. Ну да прыкладу. Сустрэў я ў першы ж 
дзень , у адстойніку (пра каторы пісаў у мінулым артыкуле), 
васемнаццацігадовага хлопца, што быў арыштаваны па 
гучнай справе – за драку ў прыгараднай электрацыі. Пра 
здарэньне гэтае шмат пісалі, але нагадаю вам агульныя 
моманты. На Дзень гораду, што адзначаўся ў Менску 3-4 
верасьня, моладзь учыніла масавую драку ў электрацыі 
Менск-Асіповічы. Двух хуліганаў затрымалі, і з адным зь іх 
я сустрэўся ў турме. Мікалай (назавем так умоўна гэтага 
падлетка) распавёў мне, што некалькі маладзёнаў учынілі 
драку ў электрацыі, калі яна яшчэ выязджала зь Менску, 
а потым колькасьць удзельнікаў патасоўкі павялічылася 
і на адным з прыпынкаў моладзь вываліла з вагонаў, 
працягваючы драку на вуліцы, а частка хлопцаў пачала 
кідаць па вагонах каменьнямі, з-за чаго электрацы трэба 
было рамантаваць. Але самае страшнае тое, што некалькі 
пасажыраў атрымалі пашкоджаньні здароўя. Так да 
лекараў зьвярнулася дзяўчына, бо ў яе быў парэзаны твар 
ваконным шклом, у якое патрапіў камень. За гэтае і быў 
затрыманы Мікалай са сваім сябрам. На маё пытаньне: 
“Дык што, гэта ты кінуў камянём па дзяўчыне ?”, Мікола 
адказаў пацісканьнем плячэй, бо, маўляў, кідала іх чалавек 
30. “Дык а чаму ж тады тут ты ?” – зноў запытаўся я. 
“Ну, - мяне злавілі” – са сьлязьмі на вачох вымавіў мой 
суразмоўца. Безумоўна, праваахоўным ворганам трэба 
было вельмі хутка знайсьці злачынцу ў гэтай гучнай справе 
й адказаць на пытаньне грамадзтву – дык хто ж віноўны ў 
гэтых жахлівых пагромах ? Хлопцаў злавілі. Адказ далі.

Не, я зусім не зьбіраюся апраўдваць майго выпадковага 
знаёмага, але. Але ўзьнікае пытаньне – судзьдзі хто ? А 
судзьдзі тыя, хто дазволіў на масавае сьвята сталіцы 
гандляваць гарэлкаю і ,ну як без гэтага, яе ўжываць. У 
сувязі з усёй гэтай гісторыяй мне спадабалася тлумачэньне 
аднаго высокага міліцэйскага чына (на вялікі жаль не 
памятаю ягонае імя), каторы казаў накштальт: “А што нас 
абвінавачваюць у кепскай ахове электрацыі ? Добра мы 
яе ахоўвалі – там быў неабходны нарад спэцназу з трох 
чалавек. І ня думайце, што каб у той дзень мы павялічылі 
іх колькасьць да 10 чалавек, дык здолелі б спыніць гэтую 

драку. Там жа было некалькі соцень пьяных падлеткаў!” 
Вось гэта дык на табе! – некалькі соцень пьянае моладзі. І 
гэта ў абвешчаны гарантам Канстытуцыі год мацярынства 
і барацьбы з пьянствам ?! Як такое магло здарыцца ? Хто 
ж напаіў гэтыя некалькі соцень, а разам зь імі і некалькі 
соцень тысячаў менчукоў ? Дзе зараз гэтыя злачынцы ? 
Можа ў вадной з закрытых ці забароненых Міньюстам 
грамадзкай арганізацыі ? А можа ў турме ? Ды не, - не 
сустракаў ні там, ні тут. Атрымоўваецца, што сапраўдныя 
злачынцы, каторыя папускаюць наркаманію і пьянства 
сярод моладзі, працягваюць сядзець у сваіх утульных 
крэслах і складаць падручнікі па ідэалёгіі дзяржавы. “X”. А 
ахвяры іхняе палітыкі працягваюць сядзець у турмах.

Гэтыя невясёлыя жыцьцёвыя разважаньні фармуюць 
пытаньні на ятолькі перад гарантам і ягоным чынавенствам, 
але і перад намі. Мы мусім адказаць сабе і грамадзтву – 
што супрацьпаставіць гэтаму злу, каторае з кожным днём 
руйнуе ўсё больш чалавечых лёсаў.

Маладафронтаўцы і сябры з царквы перадалі мне шмат 
хрысьціянскае літаратуры. І я імкнуся, каб як мага болей 
маіх сукамэрнікаў зацікавіліся гэтымі кнігамі і пачыталі 
некаторыя. І вось адзін васемнаццацігадовы хлопец, 
прачытаўшы некалькі жыцьцёвых гісторыяў пратэстанцкіх 
прапаведнікаў, кажа мне : “Ведаеш, я шмат што зразумеў 
і перакананы, што ўжо ня буду жыць так, як жыў раней. 
Разумееш, працягвае ён, - маёй маці, давала розную 
літаратуру такога кшталту, суседка, але раней я ня мог 
асэнсаваць гэтых кнігаў, а тут, з тваёй дапамогаю, адкрыў 
для сябе шмат якія ісьціны”.

І я падумаў – а што, калі б да яго і дзесяткаў тысячаў 
такіх як ён мы пасьпелі данесьці Ісьціну раней, чым 
гэтыя хлопцы, падштурхаемыя дзяржаваю, абралі 
шлях дэградацыі ? Але я перакананы, што мы можам 
выратаваць яшчэ многіх і многіх зь іх! І мы зробім гэта, 
калі супрацьпаставім злу – Жывое Божае Слова. Бо толькі 
Яно можа спыніць дэградацыю нашага народу! Толькі Яно 
здольнае адкрыць моладзі вочы і паставіць яе на шлях 
Праўды й Справядлівасьці!
Зьміцер Дашкевіч
Крыніца: http://dzida.org,  сайт Гарадзенскага Маладога 
Фронту.

Пазычаны дабрабыт
Прыехаў Лукашэнка на Захад, у гарадзенскую вобласьць, 

і распавёў тамтэйшым сялянам, што рубель наш стабільны. 
Праз колькі дзён паехаў на Ўсход, і зноў: «Фінансавая 
сыстэма 'нестабільная' толькі для дамарослых эканамістых 
- апазыцыянераў. Эканоміка Беларусі ня рухне...» (Цытата: 
БЕЛТА).

Няўжо нейкія эканамісты прымусілі ў стабільнасьці 
запэўніваць? Потым старшыня Нацыяняльнага банку 
Пракаповіч прамаўляў. Таго хвалюе (паводле БЕЛТА), што 
асноўную масу валютных запасаў насельніцтва захоўвае 
ў далярах. Дзеля гэтага нават ад прывязкі нашага рубля 
да расейскага адмовіліся. Прывязалісая да грашовай 
адзінкі ЗША — галоўнага ворага ўсіх Лукашэнкавых 
пачынаньняў.

Нешта ня лепіцца ўсё гэтае адно да аднога. Таму 
арганізатары Эўрапэйскага маршу сабралі разам згаданых 
эканамістых, каб тыя распавялі: што іх натхняе ў нашых 
«вялікіх дасягненьнях»,  а што не — не на жарт палохае. 
Паслухалі, падсумавалі — і вось што атрымалася.

Расея паставілася да нас інакш. Ня хоча больш плаціць 
нам таннымі нафтаю й газам за стратэгічнае сяброўства. 
Паварот гэты сёлета каштаваць нам будзе ня менш за 3 
000 000 000 (тры мільярды) даляраў. Па адным хваленым 
сярэднямесячным заробку страцім на кожную жывую 
душу.

 Нафта й газ увесь час даражэюць. Грошаў у расейцаў 
хапае. Заводы свае, якія выпускаюць тое-ж, што й нашы, 
яны падмацавалі і ўжо робяць нам канкурэнцыю. Таму на 
нашых завадзкіх складох паболела запасаў. Мала таго, 
што чвэрць прадпрыемстваў стратныя дык у некаторых 
галінах нераспраданай прадукцыі столькі, колькі яны за 
цэлы квартал выпускаюць.

Сказаць, што ўся гаспадарка ў заняпадзе, паводля 
існае статыстыкі нельга. Рост ВУП налічылі ў 7-8%. Але 
нафты мы сёлета купілі на 1/5, газу на 1/10 ненш, чым 
летась. Значыць і вырабаў зь іх прадамо менш. Мяса ў нас 
замежнікі набылі на 1/3 менш, чым у мінулым годзе, і на 
малачко ня надта кінуліся: усяго на 4% больш за леташняе 
мы прадалі.

Грошы тым часам на разьлікі патрэбныя штомесяц. 
Ну, прадалі Белтрансгаз, прадалі Вэлком ...  А далей? Дзе 
шукаць? Тыя расейцы прапануюць як і апошнія 400 год, адно 
й тое — аддавайце нам вашу Беларусь. Уладу ня хочацца 
губляць. Таму кінуліся пазычаць. Агулам, і дзяржава, і 
прадпрыемствы на сёньняшні дзень ужо больш за 8 000 
000 000 (восем мільярдаў) даляраў вінаватыя. На чвэрць 
болей, чым летась.  Дык што, на наступны год 10 мільярдаў 
пазычым, потым 20 — каб за старое разьлічыцца.

Найлепш атрымліваць тыя даляры  як утаргоўку ад 
экспарту. Але-ж, найхутчэй, Беларусь сёлета набудзе за 
мяжою на 6 000 000 000 (шэсьць мільярдаў) даляраў больш 
тавару чым туды прадасьць.

Застанецца ўраду купляць даляры ў людзей і 
прадпрыемстваў за рублі. Калі попыт вялікі будзе — стане 
даляр даражэць, а рубель адносна даляра зробіцца 
танейшым. Пэнсіі, стыпэндыі, зарплаты — усўе ў рублех, 
а заначка — што ў людзей, што ў дзяржавы — у далярах. 
Што будуць людзі рабіць як стане даляр даражэць, купляць 
даляры ці здаваць? Купляць будуць. I ўрад таксама. I тыя, 
хто імпартовыя тавары прывозіць. Тут табе і інфляцыя і 
дэвальвацыя.

Каму гэта спадабаецца. Ужо цяпер цэны разгарнуцца 
не даюць. Зусім сталі эўрапэйскія.  Каб гэта ведаць і 
прапаганды ня трэба: дабярыся да Беластоку ці Вільні і 
ўсё зразумелым робіцца. Бо на перакуску ў палову батона 
ды пакет малака, робячы тое-ж на сярэднім працоўным 
месцы, заробіш у нас за паўгадзіны, у Літве за 20 хвілін, а ў 
Польшчы — за 10. Праўда, кідацца, як у палонку, у сьвет на 
заробкі ня кожны здольны.

Трэба, каб тут была эўрапэйская зарплата. Людзі 
працавітыя, разумныя ўсе.  Чаму-ж за тую самую зьмену 
польскі рабочы робіць на экспарт удвая больш за нашага, 
а амэрыканскі ажно ў дзесяць разоў. I рукі, і галовы ў іх 
такія самыя. Проста заводы навейшыя і арганізавана ўсё 
лепш. Каб у нас так было, мусім далучацца да агульнае 
плыні: атрымліваць ня грошы на спажываньне, а тэхналогіі, 
стандарты, спосабы дзеяньня. Гэта ўсё побач, у Эўропе. 
Будзем рабіць эўрапэйскі тавар — у нас яго купяць.

 I яшчэ. Эўрапэйскія дырэктары на прадпрыемствах не 
дабрачыннасьцю займаюцца.  Вытворчасьцю. А зарплату 
высокую плоцяць, каб людзі лепш працавалі: рынак 
гаспадара падціскае; і з другога боку — прафсаюз. Мусіць 
варушыцца, прыдумваць, навукаю цікавіцца й палітыкаю. 

Дзе нашая палітыка, дзе прафсаюзы? Ніхто не 
абараняе чалавека ад хібаў улады, ад несправядлівасьці 
працадаўцы. Адзін на ўсіх начальнік. Як у Расеі. Але няма 
ў нас расейскага экспарту: газу, нафты, лесу, нікелю, 
дыямантаў. Як у Эўропе.

Таму няма беларусам іншых выхадаў да нармальнага 
жыцьця, як свабода, майстэрства ў працы й хрысьціянская 
вера, што зьяднаныя ў нашай культуры й мове.
Перадрук з газэты ''За Свабодную Беларусь'', 1 верасень 
2007

Навіны з Бацькаўшчыны
А.Пушкін: “Я гатовы стацца 

чарговым палітвязьнем”
Радыё Свабода, Ворша  

У аршанскім судзе завяршыўся трохдзённы разгляд 
справы мастака Алеся Пушкіна і менскага моладзевага 
актывіста Аляксея Янушэўскага. Абодвух прызналі 
вінаватымі ў дробным хуліганстве за выкіданьне 
дзяржаўнага сьцягу з акна Аршанскага райаддзелу 
міліцыі.

Судзьдзя Тацяна Рыбакова пастанавіла пакараць Алеся 
Пушкіна і Аляксея Янушэўскага арыштам на сем сутак. Трое 
сутак з гэтых сямі абвінавачаныя ўжо адбылі ў Аршанскім 
ізалятары часовага ўтрыманьня.

Рашэньне судзьдзі зьдзівіла і абурыла прысутных на 
судовым працэсе, бо ніводзін сьведка не пацьвердзіў 
вінаватасьці Аляксея Янушэўскага. Нават тамтэйшыя 
міліцыянты не паказалі, што хлопец удзельнічаў у 
выкраданьні сьцягу з пастарунку.

Мясцовы праваабаронца Васіль Леўчанкаў меркаваў, 
што Янушэўскага па сканчэньні суду адразу вызваляць з-
пад варты.

“Толькі што адвакат казала, што віна Янушэўскага ніяк 
не даказаная. Таму незразумела, за што яго караюць гэтак 
жа, як Алеся Пушкіна. Напэўна, на гэта ёсьць прычыны. 
Магчыма, таму, што гэта справа палітычная”.

Алесь Пушкін таксама заяўляў, што Аляксей Янушэўскі 
ня мае дачыненьня да інцыдэнту, і патрабаваў, каб суд 
апраўдаў хлопца. Уласную віну мастак прызнаў яшчэ тры 
дні таму, падчас першага судовага пасяджэньня.

Сёньня на заканчэньні працэсу ён яшчэ раз падкрэсьліў, 
што ягоны ўчынак — пратэст супраць затрыманьня 
ўдзельнікаў бардаўскага фэсту “Аршанская бітва — 2007” 
і спробаў сарваць імпрэзу.

“Гэтым самым я выказваў пратэст супраць незаконнага 
пазбаўленьня свабоды. Нам забаранялі сьпяваць беларускія 
песьні, памятаць пра гонар і славу Аршанскай бітвы, каб 
мы не натхнялі моладзь на змаганьне з таталітарнай 
дзяржавай.

Таму я зьневажаў дзяржаўную сымболіку і выкідаў 
дзяржаўны сьцяг. І моладзь, якая бачыла, што я раблю, 
зразумела: ёсьць мірныя формы змаганьня, бяз выбухаў 
і крыві. Я мастак, і на гэты супраціў быў скіраваны мой 
творчы парыў!” — заявіў Пушкін.

Алесь Пушкін сказаў у судзе, што яго не палохае 
пэрспэктыва зрабіцца чарговым палітычным вязьнем, і ён 
гатовы да таго, што ягоны ўчынак палічаць крымінальным 
злачынствам. Прамову Пушкіна прысутныя віталі 
воплескамі.

Судзьдзя напачатку зрабіла сёньняшні судовы працэс 
фактычна закрытым: затрыманых завезьлі ва ўнутраны 
двор будынку суду і патаемна правялі ў залю, дзе 
разглядаюць справу.

Некалькі дзясяткаў чалавек, якія прыйшлі падтрымаць 
Алеся Пушкіна і Аляксея Янушэўскага, на судовы працэс не 
дапусьцілі, не патлумачыўшы прычыны.

Трапіць у судовую залю ім удалося толькі пасьля таго, як 
праваабаронца Алег Граблеўскі напісаў скаргу старшыню 
Аршанскага суду на неправамоцныя дзеяньні судзьдзі 
Тацяны Рыбаковай.

Тэрмін пакараньня Алеся Пушкіна і Аляксея Янушэўскага 
скончыцца ў нядзелю 16 верасьня.

Заўтра з аршанскага ізалятару часовага ўтрыманьня 
мае выйсьці адзін зь лідэраў створанай партыі “Беларуская 
хрысьціянская дэмакратыя” Дзяніс Садоўскі. Яго таксама 
затрымалі падчас бардаўскага фэсту “Аршанская бітва 
— 2007” і арыштавалі на 5 сутак, быццам за дробнае 
хуліганства.

Ушанаванне памяці Кастуся Акулы
19 лютага на сядзібе рады ТБМ прайшла вечарына памяці 

Кастуся Акулы, якую зладзіла  “Згуртаванне беларусаў свету 
“Бацькаўшчына”. Пісьменнік, дзеяч беларускай эміграцыі 
памёр 29 студзеня ў Таронта (Канада) пасля доўгай хваробы. 
Канадскія сябры і суайчыннікі мелі магчымасць развітацца і 
сказаць апошнія словы падзякі пісьменніку 4 лютага падчас 
адпявання і пахавання. Беларускія калегі і сябры Кастуся 
Акулы супольна ўшанавалі светлую памяць пісьменніка ў 
гэты аўторак.

Беларускія пісьменнікі, гісторыкі, літаратары, мастакі, 
студэнты і проста чытачы прыйшлі ўшанаваць памяць спадара 
Акулы. Не ўсё напісанае пісьменнікам здолелі надрукаваць 
на Радзіме, яго постаць выклікала дваістыя адносіны ў 
грамадстве. Улада ачарняла, а чытачы любілі і паважалі 
за тое, што аўтар дае магчымасць пабачыць гісторыю не 
толькі праз прызму савецкай ідэалогіі, але і праз прызму 
выгнанага з Радзімы чалавека. Самым спрэчным яго творам 
называюць “Змагарныя дарогі” (1994), які распавядае пра 
жыццё і дзейнасць маладога хлопца ў Беларускай Краёвай 
Абароне падчас Другой сусветнай вайны. Перавыданне 
гэтай кнігі пад назвай “Россыпы” адбылося ў недзяржаўным 
выдавецтве намаганнямі У.Арлова праз 12 год. Цяжкі шлях 
вяртання твораў пісьменніка на Радзіму. Але, як казаў Алесь 
Пашкевіч, старшыня Саюза беларускіх пісьменнікаў, “Я 
верую, што лепшая кніга-трылогія “Гараватка”, якая яшчэ 
не была надрукавана на Беларусі, прыйдзе ў школы і будзе 
вывучацца разам з трылогіяй Івана Мележа “Людзі на 
балоце”. Гэта дзве паралелі жыцця, два погляды на жыццё з 
Усходняй (Мележ) і Заходняй (Акула) Беларусі”.

На жаль, не паспеў дачакацца аўтар выхаду ў свет 
яшчэ аднаго свайго знакамітага твора, адзінага рамана на 
англійскай мове “Заўтра гэта ўчора”, які быў напісаны ў 1965 
годзе і быў самым прадаваемым творам таго года ў Канадзе. 
Упершыню ў 2007 годзе быў зроблены пераклад рамана 
на беларускую мову эмігранткай, паплечніцай Кастуся 
Акулы Ірынай Варабей. Выданнем кнігі займаецца МГА 
“Згуртаванне беларусаў свету “Бацькаўшчына”. Вядома 
гэта кніга стане найлепшым падарункам усім прыхільнікам 
пісьменніка ў Беларусі. Бо, як казала вядучая вечарыны, 
пісьменніца Вольга Іпатава, “Акула пісаў для Беларусі, і 
толькі дзеля беларусаў, каб так у такім вобразе вярнуцца на 
Радзіму”. 

Старшыня “ЗБС “Бацькаўшчына” Алена Макоўская 
ахарактарызавала постаць эмігранта так: “Заўсёды 
захапляешся нязломнымі людзьмі, якія не губляючы сябе 
праходзяць выпрабаванні вайной, эміграцыяй. Але яны 
пранеслі ў сабе любоў да Беларусі, засталіся вернымі ёй. 
Гэта дзякуючы ім мы сёння маем беларускія культурныя 
цэнтры, цэрквы ды бібліятэкі ў замежжы. Мы лічым вялікім 
даверам з боку спадара Акулы выданне ў серыі “Бібліятэка 
Бацькаўшчыны” ўпершыню на беларускай мове яго адзінага 
англамоўнага твору”.

Выступалі і ўзгадвалі Кастуся Акулу ў гэты вечар і 
Уладзімір Арлоў, і Валянціна Трыгубовіч, якая апекавалася 
прыездам пісьменніка ў Беларусь у 1992 годзе, і навуковец 

Ліда Савік, і маладое пакаленне – студэнт Сяржук Макарэвіч, 
які даследуе літаратурную спадчыну Кастуся Акулы. 

“Для мяне Кастусь Акула – першы масток паміж 
беларускай літаратурай метраполіі і эміграцыі. Ён – сімвал 
змагарнай эпохі, тых людзей, якія вучылі і вучаць беларусаў 
не толькі берагчы сваё, але і ганарыцца сваім”. Пад словамі 
пісьменніка Алеся Пашкевіча падпішуцца многія і маладыя, і 
сталыя чытачы раманаў Кастуся Акулы.

Інфармацыйны цэнтр МГА “ЗБС “Бацькаўшчына”

БЕЛАРУСЫ  ЭЎРАЗЬВЯЗУ
Набліжаючыся да 90-годзьдзя БНР
5 студзеня 2008 г. у віленскім ТБК адбылася вечарына, 

прысьвечаная 90-годзьдзю абвяшчэньня Беларускай 
Народнай Рэспублікі. Яна сёньня засталася ў забыцьці і 
ўсе яе ідэалы зруйнаванымі. Маскоўская акупацыя, якая 
распачалася 200 год таму, сёньня прымае тыя ж нахабныя 
і агрэсіўныя формы, як і тады, у далёкім мінулым.

Але падзеі таго далёкага 1918 г. сталі беларусам 
агеньчыкам надзеі на адраджэньне, на захаваньне свае 
тоеснасьці, на зазначэньне сябе сьвету, тое, што беларусы 
ня прыдатак маскоўскай імпэрыі, а нацыя. Той агеньчык 
даў існасьць сёньняшняй Беларусі, няхай і прывідлівай, 
але яна існуе на палітычнай мапе сьвету, аб ёй гавораць, 
як аб незалежнай і сувэрэннай дзяржаве. А значыць, тыя 
далёкія падзеі прынесьлі свой плён.

На вечарыне выступалі госьці: Зянон Пазьняк – лідэр 
беларускай нацыі, і былы рэктар Гомельскага мэдычнага 
ўнівэрсітэту Юры Бандажэўскі, таксама пакутнік за 
Беларусь.

                      Зянон Пазьняк, праф. Бандажэўскі

Зянон Пазьняк  распавёў аб тым крыжовым шляху, 
якім прайшла Беларусь і паспрабаваў выявіць шматлікія 
прычыны, што прывялі да таго, што Бацькаўшчына зноў 
апынулася пад ярмом Масковіі. Улада, на яго думку, 
якая зьнішчае беларускасць, зачыняе беларускія школы, 
нішчыць беларускі нацыянальны дух, можа быць толькі 
акупацыйнай. Спадзявацца на тое, што Эўропа дапаможа, 
ня мае ніякага сэнсу. У іх там свае інтарэсы. Таму 
адраджаць нацыю патрэбна з сябе, рабіць гэта кожны 
дзень. З гэтым можна пагадзіцца, бо ніхто ня прымушае 
ў сваіх сем’ях размаўляць па-расейску, бо, здаецца ўжо 
бяз выключэньняў, практычна ўсе, так званыя сьведамыя 
беларусы, беларускай мовай у сваім прыватным жыцьці не 
карыстаюцца. То хто ж вінен у гэтым?

Другім выступоўцам быў прафэсар Юры Бандажэўскі, які 
цалкам пагадзіўся з папярэднім выступоўцам. Сёньняшняя 
ўлада вырашыла цалкам зьнішчыць беларусаў. І як адзін з 
прыкладаў – гэта Чарнобыль. Калі ён, прафэсар, спрабаваў 
нешта рабіць і зазначыць грамадзкасьці аб тым, наколькі 
небяспечная радыяцыя, адкрыць вочы, што адбываецца 



        �

ў краіне нацыя пасутнасьці вымірае, яго за гэта пасадзілі 
ў турму. І чаму менавіта яго, аўтарытэтнага вучонага ня 
толькі ў Беларусі, але ва ўсім навуковым сьвеце. Гэтым 
улада хацела прадэманстраваць не сваю моц, як гэта 
думаюць многія, а папярэдзіць іншых вольнадумцаў. 
Глядзіце, калі яго пасадзілі, асобу, якую ведае ўвесь сьвет, 
то нішто ня перашкодзіць зрабіць гэтае з вамі, нікому не 
вядомымі шэрагоўцамі. І гэтае сапраўды спрацоўвае. І 
людзі замаўкаюць.

Прафэсар распавёў аб шматлікіх фактах, якія сапраўды 
мало каму ведамыя. І тое, што Чарнобыль ня першым 
забрудзіў Беларусь. Праблема радыяцыі распачалася 
значна раней, у 60-тыя г.г., калі на Палесьсі праводзіліся 
ядзерныя вопыты. І пра гэта ніхто нічога ня ведаў. Менавіта 
з таго часу рэзка пачала змяншацца нараджальнасьць 
і павялічвацца сьмяротнасьць. Сёньня ж праблему тых 
ядзерных вопытаў сьпіхнулі на Чарнобыль. Нацыя пачала 
спажываць радыяцыю на 20 год раней, чым пра гэта 
афіцыйна гаворыцца.

Дый сёньняшняя ўлада ігнаруе нават і праблему 
Чарнобыля, зазначаючы, што яна не ўяўляе ніякай 
небясьпекі. Але гэта далёка ня так. Сьмяротнасьць 
перавышае нараджальнасьць на 0,5 прамілі. Рэзка 
зьмяншаецца сярэдні ўзрост працягласьці жыцьця. 
Калі ў Францыі ён сёньня сягае за 80 год, то ў Беларусі 
зьмяншаецца да 50-ці. Улада гэта ўсё сьпісвае на алкагалізм 
нацыі. Вельмі простая адгаворка. А калі сказаць проста 
– беларуская нацыя вымірае.

Варта адзначыць той факт, што разьвязалася гарачая 
дыскусія па праблемах у сёньняшняй Беларусі. Усе 
разумеюць, што нацыя  гіне, як духоўна, так і фізічна, 
апазіцыя разьяднаная.

Была і моладзь з ЕГУ, якая шмат пытаньняў задавала 
спадару Зянону. Пасьля у іх зь ім адбылася прыемная 
размова.

 Хацелася б пазайздросьціць аптымізму Зянона Пазьняка 
і заразіць ім іншых. Ён верыць, што Беларусь адродзіцца, 
ёй ня суджана зьнікнуць. Тое, што было зроблена за 5 год 
незалежнасці, дало сваё, яго проста так ня зьнішчыць. 
А яшчэ вельмі важнае – гэта памяць і сьвядомасць 
пакаленьняў. Адно пакаленьне можна абдурыць, але толькі 
адно, так зазначыў шаноўны прамоўца. І прыйдзе час, калі 
беларусы будуць узгадваць тое, што адбывалася ў часох 
акупацыі, як аб вялікім жаху і зьдзеку над іх нацыяй.

Як бы там ні было. Але мы жывем. У нас было Полацкае 
княства, было Вялікае Княства Літоўскае, была БНР, сёньня 
ёсьць Беларусь. І ў нас былі акупацыі, але мы выжывалі, 
сьведчылі аб сваім быцьці ў гэтым сусьвеце. Кола гісторыі 
робіць новы віток, вырываючы нас у сусьвет вольнай і 
назалежнай Беларусі.

Жыве Беларусь!
Алесь Адамковіч, Вільня 6 студзеня 2008 г. 

НОВЫЯ  КНІГІ
Прэзэнтацыя беларускага перакладу 

дзіцячай клясыкі 
Прэзэнтацыя беларускага перакладу дзіцячай клясыкі 

WINNIE the POOH (Віня-Пых) адбылася ў беларускай 
клюбоўні ў Празе ў сераду, 26-га сьнежня 2007.

Правёў яе аўтар перакладу, сп. Віталь Воранаў.
Падчас імпрэзы, якую наведалі прыблізна 20 сяброў 

нашае грамады, сп. Віталь прачытаў урыўкі з кнігі ды 
выказаў пару слоў пра значаньне гэтага твору (аўтарства 
ангельскага пісьменьніка Алана Аляксандра Мільна) у 
сусьветнай літаратуры:

“Кніга Віня-Пых ужо даўно стала навучальнай ня толькі 
для дзяцей, але й для дарослых. Магчыма нават больш для 
апошніх. Гэтак выказаўся й сам аўтар. А для мяне задума 
аўтара - сьвятая рэч. У кнізе разглядаюцца глыбокія 
філазафічныя пытаньні, а тое, што яна выдатна чытаецца 

дзецьмі, дык гэта сьведчыць пра 
геній аўтара.

 Кніга вельмі складаная. 
Для перакладу давялося 
выкарыстаць усё багацьце 
нашай жывой, і дыялектнай, 
мовы. Я заўсёды імкнуся, каб 
пераклад гучаў натуральна, 
каб мова перакладу ня была 
акадэмічная, а гутарковая, на 
якой гаварылі нашы дзяды.

Некаторым чытачом не 
падабаецца назоў кнігі. Ведама, 
калі чалавек вырас на расейскім  
''Віні-Пухе'', дык новы, беларускі 
''Віня-Пых'' яму цяжка ўспрыняць. 

Аднак, гэты закід зусім беспадстаўны: я перакладаў не з 
расейскага перакладу, а з ангельскага арыгіналу.“

Кніга мае 120 бачынаў, ілюстраваная шматлікімі 
малюнкамі - таксама з ангельскага арыгіналу.

Сп. Воранаў пакінуў пэўную колькасьць асобнікаў у 
беларускай клюбоўні - для распаўсюду сярод  нашае 
грамады - цаною па 200 Кч.

Пазьней можна будзе набыць кнігу праз сайт http://www.
voranau.com

''Віталь Воранаў - літаратар, перакладчык, выдавец. 
Нарадзіўся 18 сакавіка 1983 г. у Менску. Сузаснавальнік і 
старшыня Беларускага культурна-асьветніцкага цэнтру ў 
Познані і выдавецтва Белы Крумкач.

Студэнт Унівэрсытэту імя Адама Міцкевіча ў Познані 
(Польшча) і Заходнячэскага Ўнівэрсытэту ў Пльзені 
(Чэхія).

Пераклаў наступныя творы з ангельскае мовы на 
беларускую: У чаканьні Гадо - Самюэля Бэкета ды Віня-
Пых Алана Мільна.

Ягоны твор Дзядзька Мікола быў зьмешчаны ў Но.5 
газэты КРЫВІЯ.

Сп. Воранаў цяпер жыве й навучаецца ў Польшчы. Мае 
свой асабісты сайт у інтэрнэце - www.voranau.com'' 

Г  І  С  Т  О  Р  Ы  Я
Прыгоды першага беларускага 

асьветніка ў Эўропе
Няшмат хто з нас ведае старонкі жыцьця вядомага 

беларускага пражака Францішка Скарыны. Хацелі б вам, 
паважаныя чытачы, нагадаць лёс беларуса, якім можа па-
праўдзе ганарыцца зямля беларуская.

Дарэчы ён сваё нараджэньне на гравюрах азначаў 
сымбалям мухі. Чаму не вядома, але з астранамічнага 
погляду проста знайшоў шэраг зорак у тым месцы неба 
калі ён нарадзіўся. Назваў сузор'е Пчала ці Муха. Ад 23-
24 красавіка па сучасным летапісе. Больш пра ягоныя 
гравюры і тэксты тут - http://presidium.bas-net.by/S/SR.htm

Георгій Скарына нарадзіўся 6 сакавіка ў 1486 годзе ў 
дзень сонечнага зацямненья ў Полацку. Горад быў самы 
вялікі на той час у Беларусі, а Скарыны належылі  да самых 
уплывовых мешчынскіх родаў. Бацька Лука займаўся 
вытворчасьцю і продажам футры й скуры. Калі сыну было 
10 год, аддаў яго ў Сафійскі сабор да майстра-іконапісца 
Аляксея.

Каб працягнуць адукацыю, хлопец павінен быў вывучыць 
латынь - мову тагачаснай асьветы. Дзеля гэтага Георгій 
паступае ў школу манахаў-бернардзінцаў і прыймае 
каталіцтва, прыняўшы імя Фрацішак. У 1504 годзе ён 
паступае на факультэт сям'і вольных мастацтваў Кракаўскай 
акадэміі. На адной з старонак мэтрыкі, ў якой паказваліся 
ўсе абітурыенты, захавалася старая запіс: "Францішак, сын 
Лукі з Полацку, 2 грошы". Столькі каштавла, на той час, 
паступленьне ў Кракаўскую акадэмію.

Жылі студэнты ў інтэрнатах-бурсах у жорсткай 
дысцыпліне. Елі два разы на дзень. Летам уваходную 
браму зачынялі праз гадзіну пасьля заходу сонца, а зімою 
- праз тры гадзіны. Выходзіць за мяжу бурсы можна было 
толькі з дазволу старшыні.

Атрымаўшы ступень бакалаўра, Скарына ў сьнежні 1506-
га году кідае Кракаў і наступных шэсьць год навучаецца ў 
Чэхіі і Нямеччыне.

У 1508-м годзе становіцца сакратаром кіраўніка 
Валошчыны, краіны на поўдні сучаснай Румыніі. Праца 
была нуднай і аднолькавай: штодзённа пісаць і перакладаць  
дзесяткі папераў.

У 1512-м годзе Францішак вырашае пераехаць у Італію 
ў горад Падуя, дзе 5 лістапада пасьля двухдзённых іспытаў 
Францішак Скарына атрымлівае імя "ў лекарскіх навуках 
доктара". Партрэт вядомага беларуса і зараз вісіць у галэрэі 
40 лепшых выпускнікоў унівэрсітэту.

Наступныя два гады Францішак вандруе па Італіі і 
паўднёвай Нямеччыне. Знаёміцца з Леанарда да Вінчы, 
Мікеланджэла, Рафаэлем... Апошні нават намаляваў 
сябра-Скарыну на адной са сваіх фрэсак.

За сродкі брата Івана, які пасьля сьмерці бацькі 
таксама заняўся гандлем, Францішак адчыняе друкарню ў 
чэскай сталіцы Празе. 6 жніўня 1517-га ён выдае першую 
старабеларускую кнігу - "Псалтырь". А затым яшчэ 22 часткі 
Бібліі Рускай - па адной амаль кожны месяц.

Скарына не пасьпеў скончыць выданьне Бібліі, таму 
што ў Празе пачалася эпідэмія чумы. Ён вяртаецца на 
бацькаўшчыну. Мэр Вільні аддаў вандроўніку першы паверх 
свайго дому. Так і зьявілася першая ва Ўсходняй Эўропе 
друкарня. Тут выйшлі ў 1522-м годзе "Малая падарожная 
кніга" - кішэнны малітваслоў і ў 1525-м "Апостал". Выданьні 
былі накіраваны для хатняй чытанкі.

У 1520-м годзе ў Вільні, Францішак Скарына ў свае 
44 гады ажаніўся на ўдаве дэпутата віленскага сойму - 
Маргарыце. Яна яму нарадзіла сына - Сымона. З-за частых 
пераездаў Францішак мала бачыцца з сям'ёю.

Ён спрабаваў зьездзіць ў Маскву, але на загад цара яго 
выганяюць з гораду, а кнігі публічна спальваюць.

Расчараваны Францішак пераяжджае на запрашэньне 
прускага герцага Альбрэхта ў Каралевец. У гэты час пажар 
зьнішчыў дзьве трэція Вільні, забраў у Скарыны жонку, 
дом і друкарню. Ў дадатак польскія банкіры прыцягнулі яго 
да адказнасьці за незаплачаныя пазыкі памерлага брата 
Івана. Ў 1532-м годзе ён апынаецца ў вязьніцы. На свабоду 
выходзіць праз чатыры месяцы духоўна стомленым. Праект 
народнай Бібліі застаўся няскончаным.

У тым жа годзе ён вяртаецца ў Прагу, дзе ўладкоўваецца 
садоўнікам і лекарам  чэскага караля Фэрдынанда І. 
Скарына папрацаваў там сем год, да ліпеня 1539-га году.

Чым займаўся потым малавядома, але больш верагодна 
набыў домік у Празе і наступныя 12 год жыцьця ахвяраваў 
гадаваньню і навучаньню сына Сымона. Ў адной з 
каралеўскіх граматаў пазначана, што той унаследваў ад 
бацькі адукацыю лекара.

У 1551-м годзе Францішак Скарына памёр у Празе.

 С П О Р Т 
Беларускі -трэція ў Эўропе

  Баскетбалісткі зборнай Беларусі стварылі галоўную 
сэнсацыю Чэмпіянату Эўропы, які завяршыўся ў Італіі. 
Упершыню трапіўшы на кантынэнтальныя спаборніцтвы, 
дэбютанткі зь Беларусі пасьлядоўна перамагалі нашмат 
вопытнейшых суперніц — нават чэмпіёнак Эўропы, чэскіх 
баскетбалістак. А ў матчы за трэцяе месца беларускі 
упэўнена адолелі каманду Латвіі - 72:63.

Удалы выступ каманды Беларусі стаўся нечаканасьцю 
для бальшыні баскетбольных спэцыялістаў.

Адзін з найбольш вядомых беларускіх гульцоў Канстанцін 
Шаравера, які колісь гуляў за менскі радыётэхнічны 
інстытут, а цяпер — другі трэнэр мужчынскай зборнай 
Беларусі й генэральны дырэктар клюбу “Менск-2006”, 
эмоцыяў не хавае:

“Па-першае, дзікае задавальненьне, гонар за краіну. 
Я лічу, што дзяўчаты зрабілі сапраўдны подзьвіг. Проста 
супэр. Сёньня куды б ні заходзіў, нават людзі далёкія ад 
спорту, на адзін голас кажуць: “Віншуем”.

Вельмі рады перш за ўсё за трэнэра Анатоля Буяльскага, 
які дакладна ўвасобіў варыянт і трэнэрскай пабудовы, 
гульнявой тактыкі. Таму яшчэ раз паўтару: вельмі здорава 
і ўсе малайцы. Бо перад чэмпіянатам меркавалі: калі ў 
васьмёрку трапяць, то будзе ўвогуле супэр.

Цяпер, канечне, можна гаварыць, што верылі й 
ведалі. Але калі рэальна глядзець, то можна было толькі 
спадзявацца на цуд. І дзяўчаты яго зрабілі. То бок, вельмі 
ўдалы пачатак, відаць было, што накатвае каманда, верыць 
у свае сілы. Хутчэй за ўсё, атмасфэра ў калектыве вельмі 
добрая”.

Цяпер беларускам давядзецца выступіць у своеасаблівым 
міні-чэмпіянаце сьвету. Гэта будзе кваліфікацыйны турнір 
да “Алімпіяды-2008” у Пэкіне, у якім возьмуць удзел 
дванаццаць камандаў: чатыры ад Эўропы, тры ад Амэрыкі, 
дзьве ад Азіі, дзьве ад Афрыкі й адна ад Акіяніі. З гэтай 
колькасьці пяць лепшых атрымаюць на наступны год 
пуцёўкі ў Кітай.

Канстанцін Шаравера лічыць, што на такім эмацыйным 
уздыме беларускі здольныя выканаць праграму-максымум. 
Апроч таго, упершыню зьяўляецца шанец выставіцца на 
алімпійскіх гульнях у каманднай дысцыпліне:

“Натуральна, кавалак працы яшчэ наперадзе, гэта нельга 
разглядаць як нейкі шпацыр з загадзя вядомым фіналам. 
Але, што цяпер самае галоўнае, такая перамога павінна 
ўсё ж надаць стымул да папулярызацыі баскетболу, да руху 
наперад. Гэта магчымасьць вылезьці зь ямы, у якой мы, 
на жаль, апынуліся. Унікальнасьць у тым, што фактычна ў 
адсутнасьць клюбаў зборную ўсё ж сабралі”.

Азаранка сэнсацыйна перамагла 
Шарапаву

У Маскве, у верасьні 2007, працягваўся розыгрыш 
тэніснага турніру «Кубак Крамля».

Беларуская тэнісістка Вікторыя Азаранка ўчора 
ўпэўнена перамагла аўстрыячку Сабіль Бамэр — 6:3, 6:4. У 
другім раўндзе Віку чакала куды больш грозная суперніца 
— чацьвёртая ракетка сьвету Марыя Шарапава.

Беларуска, якая займае ў сусьветным рэйтынгу 32-гі 
радок, толькі аднойчы перамагала прадстаўніц першай 

дзясяткі, зусім нядаўна пераможанай 
аказалася Надзея Пятрова.

Сёньня Азаранка па ўсіх паказьніках 
аказалася мацней грознай Шарапавай. 
Напружаны першы сэт скончыўся 
тай-брэйкам, у якім нэрвы беларускі 
аказаліся мацнейшымі — 11:9. Другі ж 
сэт прайшоў цалкам пад дыктоўку Вікі, 
яна практычна адразу ўзяла падачу 
Шарапавай, потым яшчэ адну, пасьля 
чаго не выпускала ход гульні — 6:2.

Суперніцай 18-гадовай беларускі ў чвэрцьфінале 
будзе яшчэ адна расіянка Алена Дзяменцьева*. У парным 
разрадзе Вікторыя выступае з Тацьцянай Пучак.

*АД РЭДАКЦЫІ: Нажаль, зь ёю Віка прайграла.

Краўчанка зноў перамагае!
Пасьля няўдалага ўдзелу ў жнівенскім сусьветным 

чэмпіянатаце ў Японіі, (дзе ён быў змушаны адступіць, 
"спаліўшы" два старты ў бегу на 100 м,) малады беларускі 
лёгкі атлет Андрэй Краўчанка сувэрэнна перамог у 
верасьнёвым спаборніцтве ў францускім Талянс. Тут ён 
яшчэ падвысіў свой асабісты рэкорд -- на 8553 пунктаў. 

Вось ягоныя вынікі ў паасобных дысцыплінах 
дзесяцібор'я:
Бег на 100м — 10.98 сэкундаў.
Скок у далячыню — 7,73 м.
Скок у вышыню — 2,13 м.
Штуршок кулі (ядра) — 14,00 м.
Бег на 400 м. — 47,17 сэк.
Бег на 110 м. зь перашкодамі (бар'ерамі) — 14,08 сэк.
Кіданьне  дыску — 44,08 м.
Скок з шастом — 5.15 м.
Кіданьне кап'я — 64,08 м.
Бег на 1500 м. — 4:48,99 сэк.

ВІНШУЕМ са ШЛЮБАМ!
сп. Віталя ВОРАНАВА й сп-чну Вікторыю РОМАН

Маладажонам зычым шмат посьпеxаў у жыцьці 
ды наагул плённае будучыні!

Рэдакцыя газэты КРЫВІЯ.

БЕЛАРУСЫ  ЭЎРАЗЬВЯЗУ
З вандроўкі сяброў ТБК 

(Таварыства Беларускае Культуры), 
Вільня, Летува

'''Жыцьцё народу неразрыўна злучанае зь дзеямі 
мінулага, якія стварылі сёньняшні дзень і памяць – тую 
неразрыўную нітку,  зьвязаўшую нацыю ў цэльнасьць 
і далучыўшай да агульначалавечага быцьця.

 Але памяць народу, яго дзеі, якія ўпісаны залатымі 
літарамі ў старонках яго жыцьця, зачастую застаюцца 
не толькі забытымі, але адмыслова выкрасьленымі і 
выдаленымі з быцьця той ці іншай нацыі.

Так сталася  зь беларусамі. Гісторыя і дзеі іх зямлі 
перадусім невядомыя ім  самім. Зьмяняючыяся 
адна за адной акупацыйныя ўлады спрабуюць 
разарваць зьвязваючую ў суцэльнасьць нітку-
памяць, каб раскідаць нацыю па кавалках і пасьля 
са спакойным сумленьнем прыпісаць іх да сябе. І на 
жаль, гэта адбываецца і сёньня – у ХХІ стагодзьдзі 
цывілізаванага дэмакратычнага сьвету, які ня стаў 
на абарону пакрыўджанай нацыі, а заняў пазыцыю 
чаканьня...

І таму яскравы прыклад, падзеі 8 верасьня 1514 
г., калі войскі Вялікага Княства Літоўскага на чале з 
Кастусём Астрожскім у бітве пад Воршай перамаглі 
раці Маскоўскага княства.

 Так. У самой Беларусі забаронена ня толькі 
гэтае сьвята, але і магчымасьць яго адзначаць і 
прапагандаваць. З нацыянальнай памяці выціраюцца 
самыя лепшыя і самыя яскравыя моманты. І 
сёньня, Таварыста беларускай культуры ў Літве, 
выправіўшыся ў вандроўку па былых этнічных 
беларускіх землях, адзначала ня толькі гэтае сьвята, 
але зазначыла ўсяму цывілізаванаму сьвету аб яго 
існасьці.

Раніцай, 9 верасьня, сябры ТБК, на чале зь яго 
старшынём Хведарам Нюнькам выправіліся ў 
вандроўку, якая стала трэцяй па ліку за гэты год, каб 
аддаць павагу забытым героям Аршанскай перамогі.

Мы  праехалі   па тых рэгіёнах, ведамых ня толькі 
сваёй гісторыяй і знакамітымі асобамі, але і тым, 
што і сёньня тут яшчэ размаўляюць на беларускай 
мове, але ўжо згубіўшы сваю нацыянальную 
самаіндэнтыфікацыю, і  думаючы,  што яны 
палякі. Вось адзін з прыкладаў таго, што згубіўшы 
нацыянальную сьвядомасьць, чалавек ужо не 
суадносіць сябе са сваімі каранямі і продкамі. І гэта 
сьведчыць аб тым, на колькі важна яе ня толькі 
захоўваць, але і фармаваць.

Першым нашым прыпынкам былі Яшуны. Тут 
захаваліся (праўда ў занядбаным стане) сядзіба 
Балінскіх і Сьнядэцкіх і ў надзвычай цудоўным стане 
сямейныя могільнікі. Гэты род даў шмат навуковых і 
культурных дзеячоў. Сярод іх: Ян Сьнядэцкі – рэктар 
Віленскага унівэрсітэту, прафэсар астраноміі, фізікі 
і матэматыкі, Міхаіл Балінскі – гісторык, Ян Балінскі 
– прафэсар псіхалогіі Пецярбуржскай вайсковай 
акадэміі.

Затым мы спыніліся ў Салечніках і наведалі помнік 
Кастусю Каліноўскаму – кіраўніку паўстаньня 1863-
64 г.г., які быў адкрыты ў верасьні 1999 г. А таксама 
літоўскую гімназію тысячагодзьдзя Літвы, якая 
ў гэтым годзе адзначыла сваё дзесяцігодзьдзе. 
Гледзячы на яе толькі зайздросьціш літоўцам, 
наколькі яны ўмеюць і могуць думаць аб фармаваньні 
нацыянальнасьвядомай літоўскай моладзі.

І вось мы ўсё бліжэй і бліжэй да афіцыйнай 
беларускай граніцы, бачым памежную агароджу, 
якая падыходзіць   да самой дарогі, разьдзяляючы ня 
бачнай, але неперасягальнай мяжой тыя народы, што 
больш за тысячагодзьдзі жылі разам, мелі супольную 
гісторыю і дзяржаву. Але гэта было...

 Прыехаўшы ў Дзевянішкі,  адразу вухам   схопліваеш 
тую мову, на якой размаўляюць мясцовыя. Праўда, як 
згадвалася вышэй, яны ня лічаць сябе беларусамі, за 
рэдкімі выключэньнямі. Маючы літоўскія прозьвішчы, 
размаўляючы па-беларуску, яны ўсімі праўдамі і 
няпраўдамі даказваюць, што яны ня чыстыя палякі, 
такія, як і ў Варшаве. Але ўзьнікае пытаньне – калі 
вы палякі, то чаму не размаўляеце па-польску, 
чаму цалкам адсутнічае польскі фальклёр, польскія 
традыцыі, а калі і сьпяваюць польскія народныя песні, 
то яны зусім не з гэтага рэгіёна.

Самым  цікавым і плённым у нашай вандроўцы было 
наведваньне Нарвелішак. Мы ў другі раз змаглі быць і 
ля самой мяжы з Беларусьсю і адчуць духам, што мы 
знаходзімся на сваёй этнічнай бацькаўшчыне. Якраз 
народ зьбіраўся на нядзельную імшу. І нас у чарговы 
раз уразіла іх беларуская мова. І тут адчуўся чарговы 
боль – мяжа, што разьдзяліла гэты рэгіён. Па той бок 
агароджы мы бачым людзей, што прыйшлі таксама 
на нядзельную імшу, але патрапіць у касьцёл яны ня 
могуць, бо ён за плотам, ён сёньня аддзяліў іх ад таго, 
што было для іх часткай жыцьця, сьветаўспрыманьня. 
Бо як яны ня могуць хадзіць па той зямлі, у якую 
ўрасьлі, якую стапталі сваімі нагамі. Тут і могільнік, 
дзе спачываюць іх родныя і блізкія – а яны практычна 
ня могуць іх наведаць. І так ня могуць зразумець, што 
здарылася такое, што яны сёньня там і ня могуць 
сюды патрапіць. Вось адна бабулька скардзіцца, 
што нават не змагла патрапіць на пахаваньне сваёй 
роднай сястры. Бо так ня пускаюць, а афармленьне 
візы патрабуе часу – гэтулькі часу нябожчыцу ніхто 
ня будзе трымаць ў хаце.

І тут   нас чакала    невялікая    прыемнасьць. 
Прыехаўшы мясцовы ксёндз (літовец па 
нацыянальнасьці) надзвычай прыязна да нас 
паставіўся. Нават прамовіў некалькі слоў на 
беларускай мове і прасьпяваўшы калядку ''„Сёньня ў 
Бэтлеем, сёньня ў Бэтлеем, дзіўная навіна, Сьвятая 
Панна, Сьвятая Панна, нарадзіла Сына”'', сказаў, 
што быў асабіста знаёмы зь беларускім ксяндзом 
Уладыславам Чарняўскім. І дадаў, што сапраўды 
мясцовыя парафіяне варожа ставяцца ня толькі 
да беларускай мовы ў касьцёле, але і да літоўскай. 
На прапанову прасьпяваць беларускі гімн „Магутны 
Божа” паставіўся станоўча  сябра ТБК  Андрусь 
Старавойтаў. Праўда, сам ксёндз   баяўся рэакцыі 
парафіянаў, і нават прадугледжваў такі варыянт, што 
бабулькі могуць выйсьці з касьцёлу ў часе гучаньня 

сьпеву. Але і на наша зьдзіўленьне і ксяндза, ім ня 
толькі спадабалася гучаньне гімну, але ў канцы яны 
аддзячылі гучным воплескам апладысмэнтаў.

І на прыканцы мы наведалі знакаміты Нарвілішскі 
замак, які жыве пятым жыцьцём. Аб яго гісторыі нам 
распавёў мясцовы супрацоўнік, апрануты ў адзеньне 
манаха. Пабудова замка зьвязана з каханьнем, калі 
маладая пара пажадала жыць разам у адным месцы, 
пасьля тут   быў кляштар  францысканцаў, зачынены 
расейскімі  ўладамі ў 1831 г. за ўдзел манахаў у 
паўстаньні. Пасьля тут была створана расейская 
ваенная база, пасьля жаночае вучылішча і вось 
зараз, пятае жыцьцё – гатэль.

Так закончвалася наша вандроўка, прысьвечаная 
рыцарам, што палеглі на Аршанскім полі, баронячы 
незалежнасьць свае зямлі. Яны аддавалі ўласныя 
жыцьці, жадаючы бачыць веліч свае бацькаўшчыны, 
яе незалежнасьць, яе існасьць як Эўрапейскай 
дзяржавы.

Мова, якая гучала зь іх вуснаў, калі яны каналі 
пасьля цяжкіх раненьняў, яшчэ жыве, але іх надзеі 
аб вольнасьці іх сьвятое зямлі так і ня збыліся. Яна 
сёньня акупавана тымі, каго яны перамаглі тады, 
пяць стагодзьдзяў таму.

І нам сорамна перад іх памяцьцю. Але нашае 
жыцьцё, тое, што мы іх узгадалі – сьведчаньне 
таго, што іх кроў ня была дарэмнай, што іх мары аб 
незалежнай Беларусі збудуцца.
Вільня 9 верасьня 2007 г.
Алесь Адамковіч, Язэп Русакевіч

